
VI. Anuncios

a) Administración autonómica

Consellería do Medio Rural

ANUNCIO do 29 de abril de 2021, do Xurado Provincial de Clasificación de Montes 
Veciñais en Man Común de Ourense, polo que se publica a Resolución do 23 
de abril de 2021 relativa ao acto de conciliación formulado polos representantes 
dos montes veciñais en man común Serra do Eixo e Touza, nos concellos de 
Carballeda de Valdeorras e O Barco de Valdeorras.

Examinada a solicitude de conciliación formulada polos representantes do MVMC Serra 
do Eixo, pertencente á CMVMC de Candeda, Carballeda, Casoio, Domiz, Pusmazán, Rio-
dolas, Robledo, Santa Cruz, Soutadoiro, Ricosende e Viladequinta (Carballeda de Valdeo-
rras); Alixo, Raxoá e Millarouso (O Barco de Valdeorras) e o MVMC Touza, pertencente á 
CMVMC de Alixo e San Martiño, no concello do Barco de Valdeorras, resultan os seguintes

Feitos:

Primeiro.  Con data do 27 de xuño de 2018 o presidente e o secretario da CMVMC de 
Candeda, Carballeda, Casoio, Domiz, Pusmazán, Riodolas, Robledo, Santa Cruz, Sou-
tadoiro, Ricosende e Viladequinta (Carballeda de Valdeorras); Alixo, Raxoá e Millarouso 
(O Barco de Valdeorras) presentaron un escrito no rexistro da Xefatura Territorial do Medio 
Rural en Ourense (nº 3171/rx 1722543). Nel solicitan que se realicen os trámites corres-
pondentes para a aprobación dun deslidamento entre o MVMC Serra do Eixo, titular da 
CMVMC citada, e o MVMC Touza, pertencente á CMVMC de Alixo e San Martiño, no con-
cello do Barco de Valdeorras.

Entre outra documentación, achegaron un documento de deslindamento técnico topo-
gráfico, unha certificación do secretario da xunta reitora da CMVMC de Alixo e San Martiño 
e unha certificación do secretario do Xulgado de Paz de Carballeda de Valdeorras da acta 
de conciliación celebrada o 4 de xuño de 2018.

Segundo.  O 29 de xuño de 2018 a CMVMC de Candeda, Carballeda, Casoio, Domiz, 
Pusmazán, Riodolas, Robledo, Santa Cruz, Soutadoiro, Ricosende e Viladequinta (Car-
balleda de Valdeorras); Alixo, Raxoá e Millarouso (O Barco de Valdeorras), presentou no 
rexistro electrónico da Xunta de Galicia (nº 2018/rx 1754432) documentación complemen-
taria.

Terceiro.  Posteriormente, a CMVMC de Candeda, Carballeda, Casoio, Domiz, Pus-
mazán, Riodolas, Robledo, Santa Cruz, Soutadoiro, Ricosende e Viladequinta (Carballeda 
de Valdeorras); Alixo, Raxoá e Millarouso (O Barco de Valdeorras), presentou no rexistro 
electrónico da Xunta de Galicia unha nova certificación da aprobación na asemblea xeral 
celebrada o día 18 de outubro de 2019.

Cuarto.  O informe do Servizo de Montes da Xefatura Territorial de Ourense do 6 
de agosto de 2020 considera que a solicitude se axusta ao establecido no artigo 53 da 
Lei 7/2012, do 28 de xuño, de montes de Galicia.

A liña deste deslindamento afectaría unha parcela clasificada dentro do MVMC Mon-
tes Baixos de Candeda e Domiz, a cal pasaría a quedar encadrada dentro dos límites do 
MVMC Serra do Eixo ao situarse o límite entre o MVMC Serra do Eixo e o MVMC Montes 
Baixos de Candeda e Domiz máis ao norte desta parcela.

A liña de deslindamento afecta terreos clasificados como MVMC entre os puntos nº 8 
(Miradeiro) e nº 10 (Fragas de Miradeiro), na súa totalidade, e parcialmente entre os puntos 
nº 7 (punto tomado na devasa) e 8 e entre os puntos nº 10 e 11 (Vales de Corvo). Nestes 
dous últimos tramos do deslindamento os puntos 7 e 11 servirán, por tanto, unicamente 
como referencia para establecer a dirección na liña de deslindamento pero considérase 
que están situados fóra destes dous MVMC igual que o resto da liña de deslindamento 
entre os puntos nº 1 e 7.

Consideracións legais e técnicas:

Primeiro.  A presente resolución dítase ao abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento para seguir no deslindamento entre montes veciñais en man común e es-
tablece que o Xurado Provincial de Clasificación de Montes Veciñais en Man Común, logo 
do exame da documentación presentada, ditará resolución que será publicada no Diario 
Oficial de Galicia e notificada ás comunidades interesadas.

De acordo cos feitos e fundamentos de dereito expostos, o Xurado Provincial de Clasifi-
cación de Montes Veciñais en Man Común acordou por unanimidade o día 25 de novembro 
de 2020:

Aprobar o acto de conciliación acadado polas xuntas reitoras dos MVMC Serra do Eixo, 
pertencente á CMVMC de Candeda, Carballeda, Casoio, Domiz, Pusmazán, Riodolas, Ro-
bledo, Santa Cruz, Soutadoiro, Ricosende e Viladequinta (Carballeda de Valdeorras); Alixo, 
Raxoá e Millarouso (O Barco de Valdeorras) e o MVMC Touza, pertencente á CMVMC de 
Alixo e San Martiño, no concello do Barco de Valdeorras, de acordo co informe do Servizo 
de Montes do 6 de agosto de 2020.

Contra esta resolución, que pon fin a vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veciñais 
en Man Común de Ourense no prazo dun mes, ou ben directamente recurso contencioso- 
administrativo perante o Xulgado do Contencioso-Administrativo de Ourense, no prazo de 
dous meses contados desde o día seguinte ao desta notificación, de acordo co disposto 
nos artigos 123 e 124 da Lei 39/2015, do 1 de outubro, do procedemento administrativo 
común das administracións públicas, e nos artigos 8 e 46 da Lei 29/1998, do 13 de xullo, 
reguladora da xurisdición contencioso-administrativa.

Ourense, 29 de abril de 2021

Luis Jorge Álvarez Ferro 
Presidente do Xurado Provincial de Clasificación  
de Montes Veciñais en Man Común de Ourense

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 16 de xuño de 2025, do Xurado Provincial de Clasificación de 
Montes Veciñais en Man Común de Ourense, polo que se publica a resolución 
relativa á revisión de esbozo do monte veciñal en man común Touza, no concello 
do Barco de Valdeorras.

Examinada a solicitude de revisión de esbozo formulada polos representantes do MVMC 
Touza, pertencente á CMVMC de Alixo e San Martiño, no concello do Barco de Valdeorras, 
resultan os seguintes

Feitos:

Primeiro.  O 18.12.2024 a CMVMC de Alixo e San Martiño presentou unha solicitude 
(Rexel núm. 2024/3543841) de revisión de esbozo do MVMC Touza, no concello do Barco 
de Valdeorras.

Coa solicitude achegaron a seguinte documentación:

– Certificación do acordo da asemblea xeral do 10.2.2024.

– Memoria e planos.

– Arquivos xeográficos en formato vectorial.

Segundo.  O Servizo de Montes do Departamento Territorial de Ourense emitiu un in-
forme favorable o día 15 de xaneiro de 2025 en relación coa citada solicitude. O expediente 
de revisión de esbozo inclúe as partes do perímetro lindeiras con particulares, así como ta-
mén un pequeno tramo que pasaría a ser estremeiro co MVMC Baldaios, Paradela e Touza 
pertencente á CMVMC de Raxoá, As Carreiras, Millarouso e Santurxo.

En relación con esta última veciñanza, cómpre sinalar que deriva da regularización dun-
ha franxa de terreo duns 700 m de longo por 100-150 m de largo que conecta o MVMC 
Touza co MVMC Baldaios, Paradela e Touza, e que se corresponde groso modo coas 
porcións das RR.CC. 32010A03201900, 32010A03201901 e 32010A03201902 incluídas 
na proposta.

O Xurado Provincial considera que a inclusión destes terreos excede o ámbito do pro-
cedemento de revisión de esbozo e resulta máis procedente tramitala a través dun novo 
procedemento de clasificación.

A superficie do MVMC Touza queda en 110,97 ha, o que supón un incremento dun 
26,1 %.

Tendo en conta o anterior, emítese informe favorable sobre a revisión do esbozo do 
MVMC Touza.

Consideracións legais e técnicas:

Única.  A Lei 7/2012, do 28 de xuño, de montes de Galicia, na súa disposición transito-
ria décimo terceira, establece o procedemento de revisión de esbozos de montes veciñais 
en man común.

De acordo con esta, os esbozos de montes veciñais integrados nun expediente que, 
pola súa antigüidade non reúnan as características de fiabilidade e precisión que exixen 
as novas técnicas topográficas poderán ser obxecto de revisión, axustándose e comple-
tándose con aqueles datos e documentos que se consideren necesarios, en particular os 
requiridos para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe fa-
vorable do Servizo de Montes do día 15 de xaneiro de 2025, o Xurado Provincial de Montes 
Veciñais en Man Común acordou por unanimidade o día 2 de xuño de 2025:

Aprobar a proposta de revisión de esbozo do MVMC Touza, pertencente á CMVMC de 
Alixo e San Martiño, no concello do Barco de Valdeorras.

Contra esta resolución, que pon fin a vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veciñais 
en Man Común de Ourense no prazo dun mes, ou ben directamente recurso contencio-
so‑administrativo perante o Xulgado do Contencioso-Administrativo de Ourense, no prazo 
de dous meses contados desde o día seguinte ao desta notificación, de acordo co disposto 
no artigo 12 da citada Lei 13/1989, nos artigos 123 e 124 da Lei 39/2015, do 1 de outubro, 
do procedemento administrativo común das administracións públicas, e nos artigos 8 e 46 
da Lei 29/1998, do 13 de xullo, reguladora da xurisdición contencioso-administrativa.

Ourense, 16 de xuño de 2025

José Antonio Armada Pérez 
Presidente do Xurado Provincial de Clasificación 
 de Montes Veciñais en Man Común de Ourense

